
SEZIONE EMIGRANTI 

Angelo Bellinzas 

IN CHIRCA 'E LUGHE 
1° premio (logudorese) 

A manu in muru 
happo chircadu 
de ier lughe. 
In tottue. 
De haer lughe 
happo chircadu 
a preda istovoccada 
et a manu in muru, 
a sa tzega. 
A s'imbesse so annadu, 
erettu et a trottu, 
happo connottu 
duda ebbia 
et lughe nudda. 

Et non cherzo, 
eo non chirco 
paghe, alenu, 
su meu o s'anzenu, 
solu lughe, 
unu pagu 'e lughe, 
unu tziccu, 
un uttiu 
chi m'istudet su sidiu, 
un'atza, 
un'ispera 'e lughe, 
chi mi ghiet sa vista, 
chi enzat de ue 

no importat, 
mancaris dae sa Rughe, 
bastat chi siat lughe. 

Happo tzirriadu, muttidu, aboghinadu: 
- Lughe, dademi lughe -
artzianne sa cara a chelu 
et so ruttu 
a binugos ficchidos; 
a cara a terra 
happo prantu a succuttu, 
istraccu, 
et su pruere che in tumba 
m'hat prenadu sa ucca. 

CERCANDO LUCE 

A tentoni ho cercato di vedere la luce. Dappertutto. Di avere luce 
mi sono sforzato in tutti i modi, e a tentoni, alla cieca. Sono an
dato contro corrente, dritto e a sghimbescio, ho conosciuto solo 
il dubbio e niente luce. 
E non voglio, io non cerco pace, sollievo, il mio o l'altrui, solo 
luce, un po' di luce un sorso un goccio, che spenga la mia sete, un 
taglio, un barlume di luce, che guidi la mia vista, poco importa 
di dove venga, anche dalla Croce, purché sia luce. 
Ho chiamato ho chiesto ho gridato: - Luce, datemi luce - solle
vando la testa e son caduto ginocchioni; faccia a terra ho pianto, 
ho singhiozzato, stanco; m'è rimasto in bocca sapore di tomba. 


